
К ОПУБЛИКОВАНИЮ

КОМИ РЕСПУБЛИКАЛӦН
ОЛАНПАС

«Коми Республикаын коррупциялы паныд удж нуӧдӧм йылысь»

Примитӧма Коми Республикаса
Каналан Сӧветӧн                                               2023 вося рака тӧлысь 23 лунӧ

1 статья. Пыртны  «Коми Республикаын коррупциялы паныд удж
нуӧдӧм йылысь» Коми Республикаса Оланпасӧ (Коми Республикаса канму
власьт  органъяслӧн индӧд-тшӧктӧмъяс,  2008,  9  №,  405 ст.;  2009,  12  №,
200 ст.; 33 №, 609 ст.; 2010, 17 №, 382 ст.; 2012, 7 №, 173 ст.; 70 №, 1801 ст.;
2013, 5 №, 99 ст.; 10 №, 202 ст.; 17 №, 338 ст.; 354 ст.; 32 №, 592 ст.; 37 №,
709 ст.; 2014, 9 №, 112 ст.; 33 №, 674 ст.; 2015, 8 №, 96 ст.; 20 №, 249 ст.;
21 №, 286 ст.; 26 №, 365 ст.; 2016, 4 №, 44 ст.; 9 №, 101 ст.; 10 №, 111 ст.;
2017, 8 №, 128 ст.; 9 №, 152 ст.; 24 №, 417 ст.; 2018, 19 №, 353 ст.; 2019,
5 №, 58 ст.; 7 №, 87 ст.;  20 №, 303 ст.; 2020, 8 №, 116 ст.; 18 №, 296 ст.;
298 ст.;  21 №, 343 ст.;  344 ст.;  22 №, 364 ст.;  2021,  6  №, 118 ст.;  15 №,
267 ст.; 18, 330 ст.; 2022, 9 №, 124 ст.; 11 №, 175 ст.; 15 №, 227 ст.) татшӧм
вежсьӧмъяс:

1.  2  статьялӧн 1  юкӧнса  9  пунктын «(«Коми Республикаса  торъя
канму чинъясын  уджалысь  йӧзлы  канму  гарантияяс  йылысь»  Коми
Республикаса  Оланпасын  1  статьялӧн  1  юкӧнса  2  –  7  пунктъясын
лыддьӧдлӧм йӧз кындзи)» кывъяс вежны «(Коми Республикалӧн Каналан
Сӧветса депутатъяс кындзи)» кывъясӧн.

2. 42 статьяын:
1) статья нимсӧ гижны тадзи:
«42 статья. Коми Республикаса канму чинъясын уджалысь
                    йӧзлы, Коми Республикалӧн Каналан Сӧветса 
                    депутатъяслы, Коми Республикаын муниципальнӧй
                    чинъясын уджалысь йӧзлы коррупциялы паныд удж 
                    нуӧдӧм могысь урчитӧм дзескӧдӧмъясӧ, 
                    кутӧдъясӧ да кывкутана могъясӧ кутчысьӧм»;
2) 1 юкӧн гижны тадзи:
«1.  Коми  Республикаса  канму  чинъясын,  Коми  Республикаын

муниципальнӧй  чинъясын  уджалысь  йӧзлы  быть  колӧ  кутчысьны
дзескӧдӧмъясӧ,  кутӧдъясӧ,  корӧмъясӧ,  пӧртны олӧмӧ  кывкутана  могъяс,
кутшӧмъясӧс  урчитӧма  коррупциялы  паныд  удж  нуӧдӧм  могысь
федеральнӧй  оланподув  оланпасъясӧн,  федеральнӧй  оланпасъясӧн,  Коми
Республикаса  оланпасъясӧн,  муниципальнӧй  инӧда  актъясӧн,  а  сэк,  кор
найӧс  торкалӧма,  кывкутӧны  сы  серти,  мый  урчитӧма  федеральнӧй



оланподув  оланпасъясӧн,  федеральнӧй  оланпасъясӧн  да  Россия
Федерацияса мукӧд нормативнӧй инӧда актӧн.»;

3) содтыны татшӧм сюрӧса 11 юкӧн:
«11. Коми Республикалӧн Каналан Сӧветса депутатъяслы быть колӧ

кутчысьны дзескӧдӧмъясӧ, кутӧдъясӧ да пӧртны олӧмӧ кывкутана могъяс,
кутшӧмъясӧс  урчитӧма  коррупциялы паныд удж нуӧдӧм йылысь Россия
Федерацияса оланпастэчасӧн, а сэк, кор найӧс торкалӧма, кывкутӧны сы
серти,  мый  урчитӧма  федеральнӧй  оланпасъясӧн,  «Коми  Республикалӧн
Каналан  Сӧветса  депутатлӧн  статус  йылысь»  Коми  Республикаса
Оланпасӧн, Коми Республикаса Каналан Сӧветлӧн уджаланартӧн.»;

4) 2 юкӧнын:
а)  медводдза  абзацын  «Коми  Республикаса  канму  чинъясын

уджалысь йӧзӧн» кывъяс бӧрын содтыны «, Коми Республикалӧн Каналан
Сӧветса депутатъясӧн» кывъяс;

б) 2 пунктын «Коми Республикаса канму чинъясын уджалысь йӧз,
кутшӧмъясӧс урчитӧма 2 – 7, 17 – 19 пунктъясӧн» кывъяс вежны «Коми
Республикалӧн Каналан Сӧветса депутатъяс да Коми Республикаса канму
чинъясын  уджалысь  йӧз,  кутшӧмъясӧс  урчитӧма  17,  18,  181,  182,  19
пунктъясӧн» кывъясӧн;

5) 3 юкӧнын:
а)  медводдза  абзацын  «Коми  Республикаса  канму  чинъясын

уджалысь йӧзӧн» кывъяс бӧрын содтыны «, Коми Республикалӧн Каналан
Сӧветса депутатъясӧн, йӧзӧн, кодъяс уджалӧны» кывъяс;

б) 2 пунктын «Коми Республикаса торъя канму чинъясын уджалысь
йӧзлы  канму  гарантияяс  йылысь»  Коми  Республикаса  Оланпаслӧн  1
статьяса 1 юкӧнлӧн 2 – 7 пунктъясӧн урчитӧм Коми Республикаса канму
чинъясын  уджалысь  йӧз»  кывъяс  вежны  «Коми Республикалӧн  Каналан
Сӧветса депутатъяс» кывъясӧн;

в) 3 пунктын «17 – 19 пунктъясӧн» кывъяс вежны «17, 18, 181, 182,
19 пунктъясӧн» кывъясӧн;

6) содтыны татшӧм сюрӧса 5 юкӧн:
«5.  Коми Республикаса  канму чинъясын уджалысь йӧзӧн на  дорӧ

кутшӧм-либӧ  йӧзӧн  коррупция  боксянь  инӧд  торкавны  найӧс  ыштӧдӧм
могысь став шыӧдчӧм йылысь тӧдмӧдан пӧрадоксӧ урчитӧма тайӧ Оланпас
дорӧ 5 содтӧдӧн.

Коми Республикалӧн Каналан Сӧветса депутатъясӧн на дорӧ йӧзӧн
коррупция боксянь инӧд торкавны найӧс ыштӧдӧм могысь став шыӧдчӧм
йылысь Коми Республикалӧн Каналан Сӧветса депутатъясӧн чӧжӧс, рӧскод
йылысь, эмбур да эмбур сяма кӧсйысьӧмъяс йылысь сетӧм тӧдмӧгъяслӧн
збыльлун  бӧрся  контроль  серти  Коми  Республикалӧн  Каналан  Сӧветса
комиссияӧс  да  прокуратура  органъясӧс  тӧдмӧдан  пӧрадоксӧ  урчитӧма
«Коми Республикалӧн Каналан Сӧветса депутатлӧн статус йылысь» Коми
Республикаса Оланпасӧн.».

3. 43 статьяын:
1) 11 юкӧнын:



а)  медводдза  абзацын  «сикт  овмӧдчӧминлӧн»  кывъяс  вежны
«муниципальнӧй юкӧнлӧн» кывъясӧн;

б)  1  пунктын  «либӧ  сыӧн  пыр  подув  вылын  уджмогъяс
збыльмӧдӧмсӧ дугӧдан» кывъяс киритны;

в) 2 пункт гижны тадзи:
«2) тӧдмӧгъяс сетан во водзын мунысь быд воысь (водзӧ – отчётнӧй

период)  сэк,  кор  отчётнӧй  период  чӧжӧн  вӧчӧма  «Канму  чинъясын
уджалысь  йӧзлӧн  да  мукӧд йӧзлӧн  рӧскодлысь  налӧн чӧжӧслы лӧсялӧм
бӧрся  контроль  йылысь»  Федеральнӧй  оланпаслӧн  3  статьяса  1  юкӧнӧн
урчитӧм  сделкаяс,  кутшӧмъяслӧн  ӧтувъя  мындаыс  вевтыртӧ  отчётнӧй
период  водзын  мунысь  бӧръя  куим  воысь  тайӧ  мортлысь  да  сылӧн
гӧтырлысь (верӧслысь) ӧтувъя чӧжӧссӧ.»;

2) 12 юкӧн гижны тадзи:
«12.  Сэк,  кор  отчётнӧй  период  чӧжӧн  Коми  Республикаын

муниципальнӧй юкӧнлӧн  бӧрйӧм органса депутат муниципальнӧй чинын
уджалысь да ассьыс уджмогъяссӧ абу пыр подув вылын збыльмӧдысь морт,
сылӧн  гӧтыр  (верӧс)  да  (либӧ)  тыр  арлыдтӧм  челядь  эз  вӧчны  «Канму
чинъясын уджалысь йӧзлӧн да мукӧд йӧзлӧн рӧскодлысь налӧн чӧжӧслы
лӧсялӧм бӧрся контроль йылысь» Федеральнӧй оланпаслӧн 3  статьяса  1
юкӧнӧн  урчитӧм  сделкаяс,  кутшӧмъяслӧн  ӧтувъя  мындаыс  вевтыртӧ
отчётнӧй  период  водзын  мунысь  бӧръя  куим  воысь  тайӧ  мортлысь  да
сылӧн  гӧтырлысь  (верӧслысь)  ӧтувъя  чӧжӧссӧ,  индӧм  морт  юӧртӧ  та
йылысь Коми Республикаса  Юралысьлы тайӧ Оланпас дорӧ 3 содтӧдын
индӧм пӧрадокын.»;

3) 11 юкӧнын:
а)  медводдза  абзацын  «Россия  Федерацияса  нормативнӧй  инӧда

актъясӧн  коррупциялы  паныд  удж  нуӧдӧм  могысь  урчитӧм  кутӧдъясӧ,
дзескӧдӧмъясӧ, кӧсйысьӧмъясӧ, служебнӧй оласног серти правилӧясӧ тайӧ
йӧзӧн  кутчысьӧмсӧ  прӧверитӧны»  кывъяс  вежны  «Коррупциялы  паныд
удж  нуӧдӧм  йылысь»  Федеральнӧй  оланпасӧн,  мукӧд  федеральнӧй
оланпасӧн  да  Коми  Республикаса  нормативнӧй  инӧда  актӧн  урчитӧм
дзескӧдӧмъясӧ  да  кутӧдъясӧ,  интересъясын  ёсьлун  бырӧдӧм  либӧ
ладмӧдӧм йылысь корӧмъясӧ тайӧ йӧзӧн кутчысьӧмсӧ да наӧн кывкутана
могъяс олӧмӧ пӧртӧмсӧ прӧверитӧны» кывъясӧн;

б)  коймӧд  абзацын  «Россия  Федерацияса  нормативнӧй  инӧда
актъясӧн коррупциялы паныд удж нуӧдӧм могысь урчитӧм дзескӧдӧмъясӧ,
кутӧдъясӧ, кӧсйысьӧмъясӧ, служебнӧй оласног серти правилӧясӧ» кывъяс
вежны  «Коррупциялы  паныд  удж  нуӧдӧм  йылысь»  Федеральнӧй
оланпасӧн,  мукӧд  федеральнӧй  оланпасӧн  да  Коми  Республикаса
нормативнӧй  инӧда  актӧн  урчитӧм  дзескӧдӧмъясӧ  да  кутӧдъясӧ,
интересъясын  ёсьлун  бырӧдӧм  либӧ  ладмӧдӧм  йылысь  корӧмъясӧ
кутчысьӧмсӧ да наӧн кывкутана могъяс олӧмӧ пӧртӧмсӧ» кывъясӧн.

4. 45 статьяса 11 юкӧн гижны тадзи:
«11.  Коми Республикаын муниципальнӧй юкӧнлӧн  бӧрйӧм органса

депутат муниципальнӧй чинын уджалысь да ассьыс уджмогъяссӧ абу пыр



подув вылын збыльмӧдысь морт сетӧ отчётнӧй периодысь рӧскод йылысь
тӧдмӧгъяс  сэк,  кор  отчётнӧй  период  чӧжӧн  збыльмӧдӧма  сделкаяс,
кутшӧмъясӧс  урчитӧма  «Канму  чинъясын  уджалысь  йӧзлӧн  да  мукӧд
йӧзлӧн  рӧскодлысь  налӧн  чӧжӧслы  лӧсялӧм  бӧрся  контроль  йылысь»
Федеральнӧй  оланпаслӧн  3  статьяса  1  юкӧнӧн,  кутшӧмъяслӧн  ӧтувъя
мындаыс вевтыртӧ отчётнӧй период водзын мунысь бӧръя куим воысь тайӧ
мортлысь да сылӧн гӧтырлысь (верӧслысь) ӧтувъя чӧжӧссӧ.

Сэк, кор отчётнӧй период чӧжӧн сделкаяссӧ, кутшӧмъясӧс урчитӧма
«Канму чинъясын уджалысь йӧзлӧн  да  мукӧд йӧзлӧн рӧскодлысь налӧн
чӧжӧслы  лӧсялӧм  бӧрся  контроль  йылысь»  Федеральнӧй  оланпаслӧн  3
статьяса  1  юкӧнӧн,  кутшӧмъяслӧн  ӧтувъя  мындаыс  вевтыртӧ  отчётнӧй
период  водзын  мунысь  бӧръя  куим  воысь  тайӧ  мортлысь  да  сылӧн
гӧтырлысь  (верӧслысь)  ӧтувъя  чӧжӧссӧ,  Коми  Республикаын
муниципальнӧй юкӧнлӧн  бӧрйӧм органса депутат муниципальнӧй чинын
уджалысь да ассьыс уджмогъяссӧ абу пыр подув вылын збыльмӧдысь морт,
сылӧн гӧтыр (верӧс) да (либӧ) тыр арлыдтӧм челядь эз збыльмӧдны, индӧм
мортыс юӧртӧ та йылысь Коми Республикаса Юралысьлы тайӧ Оланпас
дорӧ 3 содтӧд серти пӧрадокын.».

5. 47 статьяын:
1)  12 юкӧнын  «Коми  Республикаын  муниципальнӧй  чинъясын

уджалысь йӧз» кывъяс бӧрын содтыны «, тайӧ статьялӧн 21 юкӧнын индӧм
йӧз кындзи» кывъяс;

2)  13 юкӧнын  «тайӧ  юкӧнса  мӧд  абзацын»  кывъяс  вежны  «тайӧ
статьяса 12 юкӧнын» кывъясӧн;

3)  2  юкӧнса  мӧд  абзацын  «Коми  Республикаын  муниципальнӧй
чинъясын уджалысь мортлысь» кывъяс бӧрын содтыны «, тайӧ статьялӧн 21

юкӧнын индӧм морт кындзи» кывъяс;
4) содтыны татшӧм сюрӧса 21 юкӧн:
«21.  Коми Республикаын муниципальнӧй юкӧнлӧн  бӧрйӧм органса

депутат муниципальнӧй чинъясын уджалысь йӧзӧн чӧжӧс, рӧскод йылысь,
эмбур  да  эмбур  сяма  кӧсйысьӧмъяс  йылысь  тӧдмӧгъяс сетӧм йылысь
юӧрӧн, татшӧм йӧзӧн рӧскод йылысь, эмбур да эмбур сяма кӧсйысьӧмъяс
йылысь тӧдӧмӧн абу збыль либӧ абу тырвыйӧ  тӧдмӧгъяс, рӧскод йылысь
тӧдӧмӧн абу  збыль  либӧ  абу  тырвыйӧ  тӧдмӧгъяс сетӧм  йылысь  юӧрӧн
вӧдитчыны  позянлунсӧ  могмӧдӧны  федеральнӧй  оланпасъяс,  Россия
Федерацияса  Президентлӧн  индӧдъяс  серти.  Коми  Республикаын
муниципальнӧй  юкӧнлӧн  бӧрйӧм  органса  депутат  муниципальнӧй
чинъясын уджалысь йӧзӧн чӧжӧс,  рӧскод  йылысь,  эмбур  да  эмбур  сяма
кӧсйысьӧмъяс йылысь тӧдмӧгъяс сетны кывкутана мог олӧмӧ пӧртӧм (абу
колана ногӧн олӧмӧ пӧртӧм) йылысь ӧтувтӧм юӧрсӧ йӧзӧдӧны «Ӧтуввез»
юӧртан да телекоммуникация везйын Коми Республикаын муниципальнӧй
юкӧнъясса бӧрйӧм органъяслӧн официальнӧй сайтъясын (сэк, кор татшӧм
юӧрын  абуӧсь  аспас,  мый  сетӧ  позянлун  идентифицируйтны  лӧсялана
мортсӧ, да мыччӧдъяс, кутшӧмъяс сетӧны позянлун индивидуализируйтны
лӧсялана мортлысь эмбурсӧ) тайӧ Оланпас дорӧ 6 содтӧд серти пӧрадокын.



Сэк,  кор  Коми  Республикаын  муниципальнӧй  юкӧнса  бӧрйӧм
органлӧн официальнӧй сайтыс абу, тайӧ юкӧнса медводдза абзацын индӧм
тӧдмӧгъяссӧ колӧ йӧзӧдны «Ӧтуввез» юӧртан да телекоммуникация везйын
лӧсялана  муниципальнӧй  юкӧнлӧн  (овмӧдчӧминлӧн,  муниципальнӧй
районлӧн)  официальнӧй  сайтын,  а  сэк,  кор  муниципальнӧй  юкӧнлӧн
(овмӧдчӧминлӧн,  муниципальнӧй  районлӧн)  официальнӧй  сайтыс  абу  –
«Ӧтуввез»  юӧртан  да  телекоммуникация  везйын  Коми  Республикалӧн
официальнӧй  сайтын  (Коми  Республикалӧн  официальнӧй  Ӧтуввез-
порталын).».

6.  Коми Республикаын муниципальнӧй чинъясын,  контракт  серти
муниципальнӧй  юкӧнъяслӧн  меставывса  администрацияясса  юралысьяс
(юрнуӧдысьяс)  чинъясын  уджавны  кӧсйысь гражданаӧн да  индӧм
чинъясын уджалысь йӧзӧн чӧжӧс,  рӧскод  йылысь,  эмбур  да  эмбур  сяма
кӧсйысьӧмъяс  йылысь  тӧдмӧгъяс  сетан  пӧрадок  йылысь  положениеын
(Оланпас дорӧ 1 содтӧд):

1) 3 пунктса 3 пунктув гижны тадзи:
«3)  Коми  Республикаын  муниципальнӧй  юкӧнъяслӧн  бӧрйӧм

органъясса  депутат  муниципальнӧй  чинъясын  уджалысь  да  ассьыныс
уджмогъяссӧ абу пыр подув вылын збыльмӧдысь йӧз – депутатӧн бӧръян,
сыӧн прӧст депутатскӧй мандат сетан лунсянь нёль тӧлысь чӧжӧн.»;

2) 31 пунктса 2 пунктув гижны тадзи:
«2)  Коми  Республикаын  муниципальнӧй  юкӧнъяслӧн  бӧрйӧм

органъясса  депутат  муниципальнӧй  чинъясын  уджалысь  да  ассьыныс
уджмогъяссӧ абу пыр подув вылын збыльмӧдысь йӧз – отчётнӧй во бӧрын
мунысь волӧн косму тӧлысь 1 лунысь оз сёрджык сэк, кор отчётнӧй период
чӧжӧн збыльмӧдӧма сделкаяс,  кутшӧмъясӧс урчитӧма  «Канму чинъясын
уджалысь  йӧзлӧн  да  мукӧд йӧзлӧн  рӧскодлысь  налӧн чӧжӧслы лӧсялӧм
бӧрся контроль йылысь» Федеральнӧй оланпаслӧн 3  статьяса  1  юкӧнӧн,
кутшӧмъяслӧн ӧтувъя мындаыс вевтыртӧ отчётнӧй период водзын мунысь
бӧръя куим воысь тайӧ мортлысь да сылӧн гӧтырлысь (верӧслысь) ӧтувъя
чӧжӧссӧ;»;

3) 9 пункт гижны тадзи:
«9.  Мортлӧн,  коді  уджалӧ  Коми  Республикаын  муниципальнӧй

чинын, тайӧ Положениелӧн 31 пунктса 2 пунктулын индӧм морт кындзи,
контракт  серти  муниципальнӧй  юкӧнлӧн  меставывса  администрацияын
юралысь (юрнуӧдысь) чинын, сылӧн гӧтырлӧн (верӧслӧн) да тыр арлыдтӧм
челядьлӧн  чӧжӧс,  рӧскод  йылысь,  эмбур  да  эмбур  сяма  кӧсйысьӧмъяс
йылысь тӧдмӧгъяссӧ уполномочитӧм орган тайӧ Положениелӧн 31 пунктса
1  да  3  пунктувъясӧн  урчитӧм  кадколаст  помасьӧм  бӧрын  10  уджалан
лунысь  оз  сёрджык  ыстӧ  Коми  Республикаын  меставывса  асвеськӧдлан
органӧ йӧрышын, мыйта колӧ, медым водзӧ йӧзӧдны «Ӧтуввез» юӧртан да
телекоммуникация  везйын  Коми  Республикаын  лӧсялана  меставывса
асвеськӧдлан  органлӧн  официальнӧй  сайтын,  а  сэк,  кор  татшӧм
официальнӧй  сайтыс  абу,  медым  водзӧ  йӧзӧдны  «Коми  Республикаын
коррупциялы паныд удж нуӧдӧм йылысь» Коми Республикаса Оланпаслӧн



47 статьяса  13 юкӧн  серти,  муниципальнӧй  инӧда  актъясӧн  индӧм
пӧрадокын.

Тайӧ Положениелӧн 31 пунктса 2 пунктулын индӧм йӧзӧн асланыс
чӧжӧс,  рӧскод  йылысь,  эмбур  да  эмбур  сяма  кӧсйысьӧмъяс  йылысь
тӧдмӧгъяс сетны  кывкутана мог олӧмӧ пӧртӧм (абу колана ногӧн олӧмӧ
пӧртӧм) йылысь ӧтувтӧм юӧрсӧ уполномочитӧм орган тайӧ Положениелӧн
31 пунктса 2 пунктулӧн урчитӧм кадколаст помасьӧм бӧрын 10 уджалан
лунысь  оз  сёрджык  ыстӧ  Коми  Республикаын  муниципальнӧй  юкӧнлӧн
бӧрйӧм  органӧ  йӧрышын,  мыйта  колӧ,  медым  водзӧ  йӧзӧдны  урчитӧм
пӧрадокын  «Ӧтуввез»  юӧртан  да  телекоммуникация  везйын  Коми
Республикаын  муниципальнӧй  юкӧнлӧн  лӧсялана  бӧрйӧм  органлӧн
официальнӧй сайтын, а сэк, кор татшӧм официальнӧй сайтыс абу, медым
водзӧ  йӧзӧдны  «Коми  Республикаын  коррупциялы  паныд  удж  нуӧдӧм
йылысь» Коми Республикаса Оланпаслӧн 47 статьяса 21 юкӧнлӧн мӧд абзац
серти.

7.  Коми  Республикаын  сикт  овмӧдчӧминлӧн  бӧрйӧм  органса
депутат муниципальнӧй чинын уджалысь да ассьыс уджмогъяссӧ абу пыр
подув  вылын  збыльмӧдысь  мортӧн  Коми  Республикаса  Юралысьлы
тӧдмӧгъяс  сы  йылысь,  мый  чӧжӧс  йылысь,  эмбур  да  эмбур  сяма
кӧсйысьӧмъяс йылысь тӧдмӧгъяс сетан во водзын мунысь календарнӧй во
чӧжӧн абу вӧчӧма «Канму чинъясын уджалысь йӧзлӧн да  мукӧд йӧзлӧн
рӧскодлысь налӧн чӧжӧслы лӧсялӧм бӧрся контроль йылысь» Федеральнӧй
оланпаслӧн 3 статьяса 1 юкӧнӧн урчитӧм сделкаяс, сетан пӧрадок йылысь
положениеын (Оланпас дорӧ 3 содтӧд) (водзӧ – Положение):

1) нимсӧ гижны тадзи:
«Коми Республикаын муниципальнӧй юкӧнлӧн бӧрйӧм органса 

депутат муниципальнӧй чинын уджалысь да ассьыс уджмогъяссӧ 
абу пыр подув вылын збыльмӧдысь мортӧн Коми Республикаса

Юралысьлы тӧдмӧгъяс сы йылысь, мый чӧжӧс йылысь, 
эмбур да эмбур сяма кӧсйысьӧмъяс йылысь тӧдмӧгъяс 

сетан во водзын мунысь календарнӧй во чӧжӧн абу вӧчӧма 
«Канму чинъясын уджалысь йӧзлӧн да мукӧд йӧзлӧн рӧскодлысь

налӧн чӧжӧслы лӧсялӧм бӧрся контроль йылысь» 
Федеральнӧй оланпаслӧн 3 статьяса 1 юкӧнӧн урчитӧм сделкаяс,

кутшӧмъяслӧн ӧтувъя мындаыс вевтыртӧ отчётнӧй период водзын
мунысь бӧръя куим воысь тайӧ мортлысь да сылӧн гӧтырлысь

(верӧслысь) ӧтувъя чӧжӧссӧ, сетан пӧрадок йылысь 
положение»;

2) 1 пункт гижны тадзи:
«1.  Коми Республикаын муниципальнӧй юкӧнлӧн  бӧрйӧм органса

депутат муниципальнӧй чинын уджалысь да ассьыс уджмогъяссӧ абу пыр
подув  вылын  збыльмӧдысь  морт  сетӧ  Коми  Республикаса  Юралысьлы
тӧдмӧгъяс сы йылысь, мый сійӧ, сылӧн гӧтырыс (верӧсыс) да (либӧ) тыр
арлыдтӧм  челядьыс  чӧжӧс  йылысь,  эмбур  да  эмбур  сяма  кӧсйысьӧмъяс
йылысь тӧдмӧгъяс сетан во водзын мунысь календарнӧй во чӧжӧн (водзӧ –



отчётнӧй период) эз вӧчны му участок, вӧрзьӧдтӧм мукӧд эмбур, транспорт
средство,  дона  кабалаяс  (организацияяслӧн уставнӧй  (складочнӧй)
капиталъясӧ пырӧдчан юкӧнъяс,  пайяс),  цифрӧвӧй финансӧвӧй активъяс,
цифрӧвӧй валюта ньӧбӧм серти сделкаяс,  кутшӧмъяслӧн ӧтувъя мындаыс
вевтыртӧ  отчётнӧй  период  водзын  мунысь  бӧръя  куим  воысь  тайӧ
мортлысь  да  сылӧн  гӧтырлысь  (верӧслысь)  ӧтувъя  чӧжӧссӧ  (водзӧ  –
сделкаяс вӧчтӧм йылысь тӧдмӧгъяс), сэк, кор отчётнӧй период чӧжӧн сійӧ,
сылӧн  гӧтырыс  (верӧсыс)  да  (либӧ)  тыр  арлыдтӧм  челядьыс  эз  вӧчны
«Канму чинъясын уджалысь йӧзлӧн  да  мукӧд йӧзлӧн рӧскодлысь налӧн
чӧжӧслы  лӧсялӧм  бӧрся  контроль  йылысь»  Федеральнӧй  оланпаслӧн  3
статьяса  1  юкӧнӧн  урчитӧм  сделкаяс,  кутшӧмъяслӧн  ӧтувъя  мындаыс
вевтыртӧ  отчётнӧй  период  водзын  мунысь  бӧръя  куим  воысь  тайӧ
мортлысь да сылӧн гӧтырлысь (верӧслысь) ӧтувъя чӧжӧссӧ.»;

3) Положение дорӧ содтӧдлысь грифсӧ гижны тадзи:
«Коми Республикаын 
муниципальнӧй юкӧнлӧн 
бӧрйӧм органса депутат 
муниципальнӧй чинын уджалысь 
да ассьыс уджмогъяссӧ 
абу пыр подув вылын збыльмӧдысь 
мортӧн Коми Республикаса Юралысьлы 
тӧдмӧгъяс сы йылысь, 
мый чӧжӧс йылысь, 
эмбур да эмбур сяма кӧсйысьӧмъяс 
йылысь тӧдмӧгъяс сетан во водзын 
мунысь календарнӧй во чӧжӧн абу вӧчӧма
«Канму чинъясын уджалысь йӧзлӧн 
да мукӧд йӧзлӧн рӧскодлысь 
налӧн чӧжӧслы лӧсялӧм бӧрся 
контроль йылысь» 
Федеральнӧй оланпаслӧн
3 статьяса 1 юкӧнӧн 
урчитӧм сделкаяс, 
кутшӧмъяслӧн ӧтувъя мындаыс вевтыртӧ 
отчётнӧй период водзын мунысь бӧръя 
куим воысь тайӧ мортлысь да сылӧн
гӧтырлысь (верӧслысь) 
ӧтувъя чӧжӧссӧ, сетан пӧрадок йылысь 
положение дорӧ содтӧд».

8. Содтыны 5 содтӧд тайӧ Оланпас дорӧ 1 содтӧд серти.
9. Содтыны 6 содтӧд тайӧ Оланпас дорӧ 2 содтӧд серти.

2 статья. Тайӧ Оланпасыс вынсялӧ сійӧс официальнӧя публикуйтан
лунсянь.



Коми  Республикаын  муниципальнӧй  юкӧнлӧн  бӧрйӧм  органса
депутат муниципальнӧй чинын уджалысь да ассьыс уджмогъяссӧ абу пыр
подув вылын збыльмӧдысь морт,  коді  сетіс  тайӧ Оланпас вынсялан лун
вылӧ  чӧжӧс, рӧскод йылысь, эмбур да эмбур сяма кӧсйысьӧмъяс йылысь
тӧдмӧгъяс,  оз  сет  мукӧд  тӧдмӧг  да  юӧр,  кутшӧмъясӧс  урчитӧма  «Коми
Республикаын  коррупциялы  паныд  удж  нуӧдӧм  йылысь»  Коми
Республикаса Оланпасӧн (тайӧ Оланпаслӧн редакцияын).

Коми  Республикаса  Юралысьлы  лӧсьӧдны  ассьыс  нормативнӧй
инӧда актъяссӧ тайӧ Оланпас серти.

Коми Республикаса Юралысь                                                             В.В. Уйба

Сыктывкар
2023 вося рака тӧлысь 27 лун
11-РЗ №



«Коми Республикаын 
коррупциялы паныд удж нуӧдӧм йылысь» 
Коми Республикаса Оланпасӧ 
вежсьӧмъяс пыртӧм йылысь» 
Коми Республикаса Оланпас дорӧ 
1 содтӧд

«Коми Республикаын 
коррупциялы паныд удж нуӧдӧм йылысь» 
Коми Республикаса Оланпас дорӧ 
5 содтӧд

Коми Республикаса канму чинъясын уджалысь йӧзӧн 
на дорӧ кутшӧм-либӧ йӧзӧн коррупция боксянь инӧд торкавны

найӧс ыштӧдӧм могысь став шыӧдчӧм йылысь тӧдмӧдан
ПӦРАДОК

1.  Тайӧ  Пӧрадокӧн  «Коррупциялы  паныд  удж  нуӧдӧм  йылысь»
Федеральнӧй  оланпаслӧн  121 статьяса  41-1 юкӧн,  «Коми  Республикаын
коррупциялы паныд удж нуӧдӧм йылысь» Коми Республикаса Оланпаслӧн
42 статьяса 5 юкӧн серти урчитӧны Коми Республикаса канму чинъясын
уджалысь  йӧзӧн на  дорӧ  кутшӧм-либӧ  йӧзӧн  коррупция  боксянь  инӧд
торкавны  найӧс  ыштӧдӧм  могысь  став  шыӧдчӧм  йылысь  тӧдмӧдан
пӧрадок.

2.  Коми Республикаса канму чинъясын уджалысь йӧзлы быть колӧ
тӧдмӧдны прокуратура  органъясӧс  либӧ  мукӧд  канму органӧс,  кодъясӧс
индӧма тайӧ  Пӧрадоклӧн 7  пунктын (водзӧ  –  канму органъяс),  на  дорӧ
кутшӧм-либӧ йӧзӧн коррупция боксянь инӧд торкавны ыштӧдӧм могысь
став  шыӧдчӧм  йылысь  лӧсялана  шыӧдчӧм  лунсянь  вит  лунысь  абу
сёрджык  кадколастӧ  тайӧ  Пӧрадоклӧн  4  пунктӧн  урчитӧм
аслыспӧлӧслунъяс  тӧд  вылӧ  босьтӧмӧн  тайӧ  Пӧрадок  дорӧ  1  содтӧдын
индӧм форма серти уведомление (водзӧ – уведомление) сетӧмӧн.

3. Уведомлениесӧ Коми Республикаса канму чинын уджалысь морт
вермӧ сетны веськыда либӧ ыстыны пошта пыр мӧдӧдӧмӧн, факсимильнӧй
связь средствоясӧн вӧдитчӧмӧн либӧ электроннӧй документӧн.

4.  Сэк,  кор  Коми Республикаса канму чинын уджалысь морт чин
серти  уджаланінысь  бокын  (отпуск,  командировка,  недыр  кад  уджавны
вермытӧмлун),  индӧм  мортыс  тӧдмӧдӧ  сы дорӧ  кутшӧм-либӧ  йӧзӧн
коррупция  боксянь  инӧд  торкавны  сійӧс  ыштӧдӧм  могысь  шыӧдчӧмъяс
йылысь вомгорӧн телефон связь отсӧгӧн.

Та дырйи Коми Республикаса канму чинын уджалысь мортлы быть
колӧ сетны уведомлениесӧ чин серти уджаланінӧ воан лун бӧрын мунысь
ӧти уджалан лунысь абу сёрджык.

5.  Уведомление  дорӧ  содтӧны  сійӧ  материалъяссӧ,  кутшӧмъяс
эмӧсь,  кутшӧмъяс  эскӧдӧны,  мый  Коми  Республикаса  канму  чинын



уджалысь  морт дорӧ  шыӧдчылісны  коррупция  боксянь инӧд  торкавны
ыштӧдӧм  могысь,  а  сідзжӧ  мукӧд  документ,  кутшӧмъяс  йитчӧны
уведомлениеын гижӧмторъяскӧд.

6. Тайӧ Пӧрадоклӧн 4 пунктын индӧм случайын Коми Республикаса
канму чинын уджалысь мортлы быть колӧ юӧртны татшӧм тӧдмӧгъяс:

1) Коми Республикаса канму чинын уджалысь мортлысь ов,  ним,
вич, чин;

2)  инӧд торкавны ыштӧдысь морт йылысь став тӧдса тӧдмӧг (ов,
ним, вич, чин да с.в.);

3) кутшӧм ногӧн ыштӧдӧма торкавны инӧдсӧ (телефон пыр сёрни,
аддзысьлігӧн, пошта пыр мӧдӧдӧмӧн да с.в.);

4) кыдзи ыштӧдӧма торкавны инӧдсӧ (мыйӧнкӧ ылӧдӧм, грӧзитӧм,
кӧсйысьӧм, пӧръялӧм, нартитӧм да с.в.);

5) инӧд торкавны ыштӧдан ин, кад, кадпас.
7. Канму органъясӧс тӧдмӧдігӧн уведомлениесӧ сетӧ:
1)  Коми  Республикаса  канму  чинын  уджалысь  морт,  кутшӧмӧс

урчитӧма  «Коми Республикаса  торъя  канму чинъясын  уджалысь  йӧзлы
канму гарантияяс йылысь» Коми Республикаса Оланпасын 1 статьялӧн 1
юкӧнса 8 – 16, 20 – 21, 25 пунктъясӧн, – Коми Республикаын коррупцияысь
да  мукӧд ногӧн  инӧд торкалӧмысь ӧлӧдан  органӧ,  кодӧс  индӧма  Коми
Республикаса Юралысьӧн;

2) Коми  Республикаса  канму  чинын  уджалысь  морт,  кутшӧмӧс
урчитӧма  «Коми Республикаса  торъя  канму  чинъясын  уджалысь  йӧзлы
канму гарантияяс йылысь» Коми Республикаса Оланпасын 1 статьялӧн 1
юкӧнса 17 пунктӧн, – Коми Республикаса Каналан Сӧветӧ;

3)  Коми  Республикаса  канму  чинын  уджалысь  морт,  кутшӧмӧс
урчитӧма   «Коми Республикаса  торъя  канму чинъясын уджалысь  йӧзлы
канму гарантияяс йылысь» Коми Республикаса Оланпасын 1 статьялӧн 1
юкӧнса 18, 181, 182, 19 пунктъясӧн, – Коми Республикаса Каналан Сӧветлӧн
Аппаратӧ;

4)  Коми  Республикаса  канму  чинын  уджалысь  морт,  кутшӧмӧс
урчитӧма  «Коми Республикаса  торъя  канму  чинъясын  уджалысь  йӧзлы
канму гарантияяс йылысь» Коми Республикаса Оланпасын 1 статьялӧн 1
юкӧнса 22 – 24 пунктъясӧн, – Коми Республикаса бӧрйысян комиссияӧ.

8.  Канму  орган  пасйӧ  уведомлениесӧ  сылӧн  воан  лунӧ  Коми
Республикаса  канму чинъясын уджалысь йӧзӧс коррупция боксянь инӧд
торкавны ыштӧдӧм  могысь шыӧдчӧмъяс йылысь  уведомлениеяс пасъян
журналын,  кутшӧмӧс  нуӧдӧны  тайӧ  Пӧрадок  дорӧ  2  содтӧдын  индӧм
форма серти.

9.  Сэк,  кор  канму  органъясӧ  уведомлениесӧ  сетӧны  веськыда,
уведомлениелысь копиясӧ сійӧс пасйӧм йылысь пасйӧдӧн канму орган сетӧ
Коми  Республикаса  канму  чинын  уджалысь  мортлы,  коді  сетӧма
уведомлениесӧ, сійӧс пасъян лунӧ.

Сэк,  кор  канму  органъясӧ  уведомлениесӧ  ыстӧны  пошта  пыр
мӧдӧдӧмӧн,  факсимильнӧй связь  средствоясӧн  вӧдитчӧмӧн  либӧ



электроннӧй документӧн, уведомлениелысь  копиясӧ сійӧс пасйӧм йылысь
пасйӧдӧн канму орган  ыстӧ  Коми Республикаса  канму чинын уджалысь
мортлы, коді сетӧма уведомлениесӧ, сылӧн воан лунсянь вит уджалан лун
чӧжӧн.



Коми Республикаса канму чинъясын 
уджалысь йӧзӧн на дорӧ 
кутшӧм-либӧ йӧзӧн 
коррупция боксянь инӧд торкавны 
ыштӧдӧм могысь 
став шыӧдчӧм йылысь 
тӧдмӧдан пӧрадок дорӧ 
1 содтӧд

(форма)

________________________________
(канму органлӧн ним)

________________________________
________________________________

(Коми Республикаса канму чинын 
уджалысь мортлӧн ов, ним, вич, 

уджалан чинлӧн ним)

________________________________
(оланінлӧн (пасъянінлӧн) инпас,

 йитчан телефон номер)

Коми Республикаса канму чинын уджалысь йӧзӧс 
коррупция боксянь инӧд торкавны

ыштӧдӧм могысь шыӧдчӧмъяс йылысь
УВЕДОМЛЕНИЕ

1.  Юӧрта,  мый  коррупция боксянь инӧд торкавны менӧ ыштӧдӧм
могысь  шыӧдчис
________________________________________________________________
________________________________________________________________.

(индыны инӧд торкавны ыштӧдысь мортысь Н.В.О, чинсӧ, сы йылысь став тӧдса тӧдмӧгсӧ)

2. Инӧд торкавны ыштӧдісны_________________________________
_________________________________________________________________
______________________________________________________________-ӧн.

(кыдзи ыштӧдісны: мыйӧнкӧ ылӧдӧм, грӧзитӧм, кӧсйысьӧм, пӧръялӧм, нартитӧм да с.в.)

3. Инӧд торкавны ыштӧдісны _________________________________
_________________________________________________________________.

(кутшӧм ногӧн ышӧдісны: телефон пыр сёрни, аддзысьлігӧн, пошта пыр мӧдӧдӧмӧн да с.в.)

4. Инӧд торкавны ыштӧдӧма 20______ воӧ _______час __________ 
минутын _____________________________________________________-ын.

(кар, инпас)

Содтӧд:
1) _______________________________________________________;
2) _______________________________________________________;
3) _______________________________________________________.

20___во __________ «____» лун                ____________________



                    (уведомление гижан кадпас)                                                                                            (кырымпас)

Уведомлениесӧ  пасйӧма  Коми  Республикаса  канму  чинъясын
уджалысь  йӧзӧс  коррупция  боксянь инӧд  торкавны  ыштӧдӧм  могысь
шыӧдчӧмъяс йылысь уведомлениеяс пасъян журналын

________________________________________________________________
(мортлӧн, коді пасйӧма уведомлениесӧ, ним, вич, ов, чин)

Пасйӧм: 20___во __________ «____» лунся _______________ №.



Коми Республикаса канму чинъясын 
уджалысь йӧзӧн 
на дорӧ кутшӧм-либӧ йӧзӧн 
коррупция боксянь инӧд торкавны 
найӧс ыштӧдӧм могысь 
став шыӧдчӧм йылысь 
тӧдмӧдан пӧрадок дорӧ 
2 содтӧд

(форма)

I. Коми Республикаса канму чинъясын уджалысь йӧзӧс 
коррупция боксянь инӧд торкавны ыштӧдӧм могысь

 шыӧдчӧмъяс йылысь уведомлениеяс пасъян журналлӧн 
титульнӧй лист

«Коми Республикаса канму чинъясын уджалысь йӧзӧс 
коррупция боксянь инӧд торкавны ыштӧдӧм могысь

 шыӧдчӧмъяс йылысь уведомлениеяс
 пасъян журнал

Заводитӧма ____________.
Помалӧма _____________.».

II. Коми Республикаса канму чинъясын уджалысь йӧзӧс
коррупция боксянь инӧд торкавны ыштӧдӧм могысь 

шыӧдчӧмъяс йылысь уведомлениеяс пасъян
 журналлӧн сюрӧс

Д/в
№ 

Уведомление
(вомгора,

гижӧм) пасъян
кадпас

Уведомление
сетысь мортлӧн
ов, инициалъяс,

уджалан чин

Уведомление
примитысь

чина мортлӧн
ов, инициалъяс,

кырымпас

Уведомлениелӧн
дженьыд сюрӧс

1 2 3 4 5

».



«Коми Республикаын 
коррупциялы паныд удж нуӧдӧм 
йылысь» 
Коми Республикаса Оланпасӧ 
вежсьӧмъяс пыртӧм йылысь» 
Коми Республикаса Оланпас дорӧ 
2 содтӧд

«Коми Республикаын 
коррупциялы паныд удж нуӧдӧм 
йылысь» 
Коми Республикаса Оланпас дорӧ 
6 содтӧд

«Ӧтуввез» юӧртан да телекоммуникация везйын Коми Республикаын
муниципальнӧй юкӧнъясса бӧрйӧм органъяслӧн официальнӧй

сайтъясын Коми Республикаын муниципальнӧй юкӧнлӧн
 бӧрйӧм органса депутат муниципальнӧй чинъясын уджалысь йӧзӧн
чӧжӧс, рӧскод йылысь, эмбур да эмбур сяма кӧсйысьӧмъяс йылысь

тӧдмӧгъяс сетны кывкутана мог олӧмӧ пӧртӧм 
(абу колана ногӧн олӧмӧ пӧртӧм) йылысь ӧтувтӧм юӧр йӧзӧдан

ПӦРАДОК

1.  Коми  Республикаын  муниципальнӧй  юкӧнлӧн  бӧрйӧм  органса
депутат  муниципальнӧй чинъясын уджалысь йӧзӧн (водзӧ –  депутатъяс)
асланыс чӧжӧс, рӧскод йылысь, эмбур да эмбур сяма кӧсйысьӧмъяс йылысь
тӧдмӧгъяс, а сідзжӧ аслас гӧтырлӧн (верӧслӧн) да тыр арлыдтӧм челядьлӧн
чӧжӧс,  рӧскод  йылысь,  эмбур  да  эмбур  сяма  кӧсйысьӧмъяс  йылысь
тӧдмӧгъяс сетны  кывкутана мог олӧмӧ пӧртӧм (абу колана ногӧн олӧмӧ
пӧртӧм) йылысь ӧтувтӧм юӧрсӧ (водзӧ лӧсялӧмӧн – ӧтувтӧм юӧр, чӧжӧс,
рӧскод  йылысь,  эмбур  да  эмбур  сяма  кӧсйысьӧмъяс  йылысь  тӧдмӧгъяс)
чӧжӧс,  рӧскод  йылысь,  эмбур  да  эмбур  сяма  кӧсйысьӧмъяс  йылысь
тӧдмӧгъяс  сетны  урчитӧм  кадколаст  помасян  лунсянь  14  уджалан  лун
чӧжӧн  йӧзӧдӧны  «Ӧтуввез»  юӧртан  да  телекоммуникация  везйын  Коми
Республикаын  муниципальнӧй  юкӧнъясса  бӧрйӧм  органъяслӧн
официальнӧй сайтъясын.

2.  «Ӧтуввез»  юӧртан  да  телекоммуникация  везйын  Коми
Республикаын  муниципальнӧй  юкӧнъясса  бӧрйӧм  органъяслӧн
официальнӧй  сайтъясын  йӧзӧдӧны  ӧтувтӧм  юӧр  депутатъяслӧн  лыд
йылысь,  кодъяс  сетісны  чӧжӧс,  рӧскод  йылысь,  эмбур  да  эмбур  сяма
кӧсйысьӧмъяс  йылысь  тӧдмӧгъяс,  а  сідзжӧ  депутатъяслӧн  лыд  йылысь,
кодъяс збыльмӧдӧны ассьыныс уджмогъяссӧ абу пыр подув вылын, кодъяс
юӧртісны,  мый  «Канму  чинъясын  уджалысь  йӧзлӧн  да  мукӧд  йӧзлӧн
рӧскодлысь налӧн чӧжӧслы лӧсялӧм бӧрся контроль йылысь» Федеральнӧй
оланпаслӧн 3 статьяса 1 юкӧнӧн урчитӧм сделкаяссӧ абу вӧчӧма.



«Ӧтуввез»  юӧртан  да  телекоммуникация  везйын  Коми
Республикаын  муниципальнӧй  юкӧнъясса  бӧрйӧм  органъяслӧн
официальнӧй  сайтъясын  мукӧд  ӧтувтӧм  юӧрсӧ  йӧзӧдӧны  йӧрышын  да
корӧмъясӧ  кутчысьӧмӧн,  кутшӧмъясӧс  урчитӧма  Россия  Федерацияса
нормативнӧй  инӧда  актъясӧн  татшӧм  тӧдмӧгъяс,  кутшӧмъясӧс  сетісны
Россия Федерацияса канму чинъясын уджалысь йӧз, йӧзӧдӧм вылӧ.

3.  Официальнӧй  сайтъясын  йӧзӧдан  ӧтувтӧм  юӧрын  оз  позь
индыны:

1) аспас, мый сетӧ позянлун идентифицируйтны депутатсӧ, сылысь
гӧтырсӧ (верӧссӧ), челядьсӧ да семьяас мукӧд пырысьсӧ;

2) мыччӧдъяс, кутшӧмъяс сетӧны позянлун индивидуализируйтны
эмбурсӧ,  мый  лоӧ  лӧсялана  депутатлӧн,  сылӧн  гӧтырлӧн  (верӧслӧн),
челядьлӧн да тайӧ мортлӧн семьяас мукӧд пырысьлӧн киын кутан инӧд
вылын;

3) мыччӧдъяс, кутшӧмъяс сетӧны позянлун тӧдмавны депутатлысь,
сылӧн гӧтырлысь (верӧслысь), челядьлысь да семьяас мукӧд пырысьлысь
оланінсӧ, пошта инпассӧ, телефонсӧ да мукӧд торъя йитчан средствосӧ;

4)  мыччӧдъяс,  кутшӧмъяс  сетӧны  позянлун  тӧдмавны,  кӧні
меститчӧны вӧрзьӧдтӧм эмбур объектъяс,  кутшӧмъяс лоӧны депутатлӧн,
сылӧн гӧтырлӧн (верӧслӧн),  челядьлӧн,  семьяас мукӧд пырысьлӧн киын
кутан инӧд вылын либӧ кутшӧмъясӧн найӧ вӧдитчӧны;

5) канму гусяторйӧ пырысь либӧ йӧзӧдны позьтӧм юӧр.
4. Депутат муниципальнӧй чинын уджалан став периодысь ӧтувтӧм

юӧрыс йӧзӧдӧма Коми Республикаын муниципальнӧй юкӧнса сійӧ бӧрйӧм
органлӧн  официальнӧй  сайтын,  кӧні  депутатыс  уджалӧ  муниципальнӧй
чинын, да быд во выльмӧдсьӧ чӧжӧс, рӧскод йылысь, эмбур да эмбур сяма
кӧсйысьӧмъяс  йылысь  тӧдмӧгъяс  сетны  урчитӧм  кадколаст  помасян
лунсянь 14 уджалан лун чӧжӧн.

5.  Сэк,  кор  Коми  Республикаын  муниципальнӧй  юкӧнса  бӧрйӧм
органлӧн официальнӧй сайтыс абу, ӧтувтӧм юӧрсӧ колӧ йӧзӧдны «Ӧтуввез»
юӧртан да  телекоммуникация  везйын  лӧсялана муниципальнӧй юкӧнлӧн
(овмӧдчӧминлӧн, муниципальнӧй районлӧн) официальнӧй сайтын,  а сэк,
кор  официальнӧй  сайтыс  муниципальнӧй  юкӧнлӧн  (овмӧдчӧминлӧн,
муниципальнӧй районлӧн) абу, –  «Ӧтуввез» юӧртан да телекоммуникация
везйын Коми Республикалӧн официальнӧй сайтын (Коми Республикалӧн
официальнӧй Ӧтуввез-порталын) (водзӧ – официальнӧй сайтъяс).

6.  Официальнӧй  сайтъясын  ӧтувтӧм  юӧр  йӧзӧдӧмсӧ  могмӧдӧны
Коми  Республикаын  лӧсялана  меставывса  асвеськӧдлан  органъяслӧн
уполномочитӧм тэчас юкӧдувъяс либӧ уполномочитӧм чина йӧз.».

